
GOUVÈNÈ HOCHUL ANONSE INISYATIV NAN TOUT ETA A POU SANSIBILIZE 
PANDAN MWA PREVANSYON KONT SWISID LA  

  
Biwo Sante Mantal la lanse kanpay maketing pou Liy Sekou kont Swisid ak Kriz 

988 la; resevwa 10 milyon dola sibvansyon federal pou pi byen entegre sèvis pou 
jèn yo  

  
Gouvènè pibiye pwoklamasyon pou fè septanm kòm Mwa Prevansyon kont 

Swisid; li mande pou yo limen moniman istorik ak pon nan Eta yo an ble sasèl ak 
mov  

  
  

Gouvènè Kathy Hochul te anonse jodi a inisyativ ki ap fèt nan tout eta a pou ogmante 
konsyantizasyon sou prevansyon swisid ak resous ki disponib pou ede tout Nouyòkè k 
ap lite ak pwoblèm sante mantal yo, tankou yon kanpay dijital ki mete aksan sou Liy 
Sekou kont Swisid ak Kriz 988 eta a. Gouvènè Hochul te pibliye tou yon pwoklamasyon 
pou rekonèt mwa septanm kòm Mwa Prevansyon Swisid nan New York ei li te bay lòd 
pou yo limen moniman istorik ak pon nan Eta yo an mov ak ble sasèl dimanch 10 
septanm, ki se Jounen Mondyal pou Prevansyon kont Swisid.  
  
"Pandan n ap kontinye kraze stigma ki asosye ak swisid la, gen travay ki rete pou fèt 
pou asire tout Nouyòkè yo konnen èd nan eta nou an ki jis nan yon apèl telefòn oswa 
nan yon mesaj tèks", Gouvènè Hochul te deklare. "Lè nou ogmante konsyantizasyon 
ak ankouraje entèvansyon pi bonè, nou ka bay sipò ak resous ki nesesè pou sove lavi 
atravè New York."  
  
Pou ogmante konsyantizasyon, Sant Prevansyon Swisid Biwo Sante Mantal (Office of 
Mental Health, OMH) Eta New York la te lanse yon kanpay maketin dijital nan mwa sa a 
ki pral dewoule jiska mwa septanm ki mete aksan sou Liy Sekou kont Swisid ak Kriz 
988la, ki ofri yon nimewo twa chif ke yo sipòte nan tout 62 konte yo. Nouyòkè ki gen lide 
swisid ka rele oswa voye tèks bay 988 oswa vizite 988lifeline.org/chat pou jwenn yon 
koneksyon dirèk ak swen ak sipò.  
  
Anplis de sa, Gouvènè Hochul te anonse Eta New York te resevwa yon sibvansyon 10 
milyon dola senk sou senk ane nan men Administrasyon Sèvis Toksikomani ak Sante 
Mantal (Substance Abuse and Mental Health Services Administration, SAMHSA) la pou 
sipòte ekspansyon Modèl Swen Kolaboratif la nan pami pratik swen prensipal k ap sèvi 

jèn yo. Finansman sa a pral pèmèt ajans lan adrese pwoblèm sante mantal ak 
konpòtmantal pami timoun ak adolesan ki gen yon pwoblèm sante mantal ak fizik 
ansanm ak bay sèvis entegre, ak objektif pou asire aksè ki pi ekitab ak popilasyon ki 
istorikman majinalize yo.  
  
Bidjè Ane Fiskal 2024 Gouvènè Hochul te elaji yon fason sinifikatif kapasite Sant 
Kontak Kriz 988 la lè li te ogmante finansman pou yo soti nan 35 milyon dola a 60 
milyon dola pa ane. Plis pase 185,000 apèl yo te ale dirèkteman nan sant apèl kriz la an 
2022, ak apeprè 31,000 apèl ki soti nan ansyen manm sèvis ki konekte dirèkteman 
atravè Liy Kriz Veteran an.  
  
An out, Gouvènè Hochul te anonse disponiblite Bwat Zouti pou Edikasyon ak 
Sansibilizasyon Kominotè 988 OMH la, ki se yon zouti resous entè-aktif ki fèt pou sipòte 
moun ki fè fas ak risk swisid. Plizyè etid yo montre ke Liy Sekou a fonksyone—pi fò 
moun ki rele yo gen plis chans pou yo santi yo mwens deprime, mwens gen lespri 
swisid, mwens akable, ak plis espwa apre yo fin pale ak yon konseye.  
  
Gouvènè Hochul te pibliye tou yon pwoklamasyon ki make Septanm kòm Mwa 
Prevansyon kont Swisid nan Eta New York epi li te bay lòd tou pou kèk pon ak 
moniman eta yo limen mov ak ble sasèl dimanch 10 septanm:  

 One World Trade Center  

 Pon Gouvènè Mario M. Cuomo (Governor Mario M. Cuomo Bridge)  

 Kosciuszko Bridge  

 Batiman SUNY H. Carl McCall lan  

 Batiman Edikasyon Eta a (State Education Building)  

 Batiman Alfred E. Smith State Office (Alfred E. Smith State Office Building) la  

 Empire State Plaza  

 Pak Ekspozisyon Eta - Pòtay Prensipal ak Sant Ekspozisyon  

 Chit Nyagara (Niagara Falls)  

 Pon "Franklin D. Roosevelt" nan Mid-Hudson  

 Pòtay Entènasyonal Ayewopò Albany (Albany International Airport Gateway)  

 MTA LIRR - East End Gateway nan Penn Station  

 Pon Flotan nan Fairport (Fairport Lift Bridge) sou Kanal Erie a  

 Moynihan Train Hall  

  
To detrès sikolojik pami jèn yo nan nivo istorik ki wo, dapre yon ankèt resan Sant pou 
Kontwòl ak Prevansyon Maladi (Centers for Disease Control and Prevention, CDC) te 
fè. Pousantaj elèv lekòl segondè New York ki te rapòte ke yo te santi yo tris oswa san 
espwa ak pèsistans pandan omwen de semèn pandan ane ki sot pase a te pi wo 
pousantaj yo te anrejistre nan de deseni ki sot pase yo.  
  
OMH ap fè patenarya ak Otorite Pon Eta New York (New York State Bridge Authority) 
tou pou òganize Transpò Pou Lavi: Fason Sektè Transpò ak Patnè yo Ka Anpeche 
Swisid nan Kolèj Kominotè Dutchess 22 septanm. Somè sa a vize pou pwomouvwa yon 

angajman pou prevansyon swisid ak pou eksplore kolektivman estrateji ak inisyativ 
inovan pou anpeche swisid, sansibilize, ak sipòte moun ki afekte yo.  
  
MH pral òganize Konferans sou Prevansyon Swisid pou ane 2023 nan Albany 17 oktòb. 
Li gratis e li ouvri pou piblik la, tèm konferans lan se Chanje Konvèsasyon an sou Sante 
Mantal Jèn yo: Soti nan Kriz rive nan Prevansyon, ak objektif pou ogmante efò 
prevansyon kont swisid ak efò byennèt mantal jèn yo.  
  
Sant Prevansyon Swisid la ofri resous gratis pou distri lekòl yo ak òganizasyon ki 
konsantre sou efò prevansyon, ki disponib sou demand. Plizyè santèn lekòl te deja 
resevwa resous gratis pou prevansyon swisid depi 2022. Vizite resous la pou soumèt 
yon demand.  
  
Ajans la te fè anpil fòmasyon tou, ak prèske 51,000 Nouyòkè ki te konplete materyèl 
kou espesifik pou swisid depi 2022. OMH pral òganize plis fòmasyon an pèsòn ak vityèl 
pou prevansyon swisid jiska fen ane a.  
  
Sant Prevansyon Swisid la ap mande tou 12 òganizasyon premye sekouris ak twa 
òganizasyon veteran militè pou yo patisipe nan inisyativ CARES UP la. Òganizasyon yo 
chwazi yo pral resevwa jiska 60,000 dola pou patisipe nan yon pwogram dezan pou 
sipòte pwogram rezistans, byennèt, ak prevansyon, ansanm ak fòmasyon kanmarad ant 
kanmarad, ak objektif pou ogmante faktè pwoteksyon ak diminye detrès sante mantal 
pèsonèl inifòm yo rankontre. Pou plis enfòmasyon sou inisyativ sa a oswa sou opòtinite 
sibvansyon an, tanpri voye yon imèl bay CARESUP@omh.ny.gov.  
  
Doktè Ann Sullivan, ki se Komisè Biwo Sante Mantal nan Eta New York, te 
deklare, "Dapre volim apèl nan sant kontak pou kriz nou yo, nou wè demandlan anpil 
pou sipò sante mantal nan Eta New York. Avèk kanpay sa a, objektif nou se pwopaje 
plis konsyantizasyon sou resous enpòtan sa a, pou tout Nouyòkè yo abitye ak sèvis kriz 
988 yo menm jan yo abitye ak nimewo 911 nan yon ijans medikal."  
  
Lidè Majorite Sena a, Charles Schumer, te deklare, "988 se nouvo 911 pou 
konpatriyòt Nouyòkè yo k ap fè fas ak kriz sante mantal. Mwen bat bravo pou Gouvènè 
Kathy Hochul paske li rapidman enplemante ak sansibilize sou liy sekou vital sa a, epi 
mwen fyè pou m ede bay yon ogmantasyon federal 10 milyon dola pou elaji resous 
sante mantal pou jèn ki pi vilnerab nou yo. Si w gen difikilte oswa ou bezwen èd, 
konnen ou pa poukont ou: rele 988."  
  
Reprezantan Joe Morelle te deklare, "Nan yon moman nan kriz, konekte ak yon ekspè 
ki ka bay konsèy ak konpasyon enpòtan, epi entegre sistèm yo bay resous sa yo atravè 
yon modèl swen kolaboratif pral sove lavi anpil moun. Mwen rekonesan anvè Gouvènè 
Hochul pou angajman li nan prevansyon swisid epi mwen pral kontinye travay pou bay 
finansman federal pou sipòte efò sa a. Si w gen lide swisid, ou pa poukont ou—pale ak 
zanmi ak fanmi, chèche èd."  
  

###  

